Бўлим мудири 
Бўлим фаолиятига умумий раҳбарликни амалга оширади. Бўлимнинг йиллик иш режасини тайёрлайди ва раёсат йиғилишига киритади. Тасдиқланган иш режани ижросини таъминлаш бўйича бўлим ишини ташкил этади

Бошланғич ташкилотларда меҳнаткашлар, ёшлар ўртасида маданий-маърифий тадбирлар, кўрик-танловлар, суҳбат ва учрашувлар, спорт тадбирларини ташкил этишга кўмаклашади.

ЎзКУФК раёсати қарорлари ижросини таъминлаш бўйича бўлим фаолиятига доир бирлашма кенгаши раёсати қарорларини тайёрлаб, раёсат йиғилишларига  киритиб боради. 

ЎзКУФК раёсати ва вилоят касаба уюшмалари ташкилотлари бирлашмаси кенгаши раёсатининг назоратдаги қарорларини ижросини таъминлаш бўйича ўрнатилган тартиб асосида Федерация Кенгашига ойлик, чораклик, ярим ва йиллик  маълумотларни тақдим этиб боради.

Вилоят миқёсидаги маданий-маърифий, оммавий спорт тадбирларини ташкиллаштиради, Федерация Кенгаши томонидан ўтказилаётган тадбирларга вилоятдан вакилларни иштирок этишларини таъминлайди.

Болаларни дам олдириш ва соғломлаштириш Концепциясига мувофиқ болаларни оромгоҳларда дам олдириш ва соғломлаштириш билан боғлиқ масалаларни ташкил этади, йўналтириб ва мувофиқлаштириб боради.
Ходимлар ва уларнинг оила аъзоларини соғломлаштириш ва маданий дам олишлари, шунингдек, болаларнинг ёзги соғломлаштириш оромгоҳлари ишини ташкил қилади.

Оромгоҳларни қуриш, реконструкция қилиш ва капитал таъмирлаш бўйича Манзилли дастур бажарилишини мунтазам мониторингини олиб боради.

Ҳар йили ижтимоий соҳада қабул қилинадиган Федерация Кенгашининг йил дастурига асосан бирлашма кенгашининг дастурини ишлаб чиқилишини ташкиллаштиради, мониторингини олиб боради. 

Жамоат ташкилотлари билан ҳамкорлик тадбирларини ишлаб чиқади, бажарилишини таъминлайди.
Корхона ва ташкилот ҳодимлари ўртасида маданий-маърифий, жисмоний тарбия ва спорт тадбирларини ташкил қилишда Федерация Кенгашининг маданий-маърифий ва спорт ишлари бўлими билан ҳамкорлик қилади.

Корхона, ташкилот муассасаларда ўтказиладиган “Маънавият соатлари”да малакали мутахассислар иштирокини таъминлашда қуйи ташкилотларга амалий ёрдам кўрсатади.
Меҳнаткашлар ўртасида ички туризмни ташкил этади.

Республикада нишонланадиган умумхалқ байрамлари муносабати билан тадбирлар ишлаб чиқади, бажарилишини мониторингини юритади, кам таъминланган, кўп болали, ёлғиз оилалар, “Меҳрибонлик”, “Мурувват”, “Саховат” уйлари, уруш ва меҳнат фахрийларига моддий ва ҳомийлик ёрдами кўрсатиш ишларини ташкил этади. 

Касаба уюшма ташкилотларининг фаолиятини оммавий ахборот воситаларида ёритилишини  ташкил этади.
Бўлимлар томонидан оммавий ахборот воситаларида ёритиш, бирлашма кенгашининг веб-сайтига жойлаштириш мақсадида тақдим этилган ахборотларни қайта ишлайди ва ёритиш учун тайёрлайди;
Ахборотларни бирлашма кенгаши раҳбарияти билан келишилган ҳолда оммавий ахборот воситаларида ёритиш учун тегишли нашрларга, телевидение ва радиога тақдим этади ва ёритилишини назорат қилади; 

Қайта ишланган ахборотларни бирлашма кенгаши веб-сайтига жойлаштириш учун бирлашма кенгаши аппарати ташкилий ишлар бўлимининг компьютерлаштириш бўйича бош мутахассисига, шунингдек Федерация Кенгаши веб-сайтига жойлаштириш учун Федерация Кенгаши Матбуот хизматига тақдим этиб боради;
Бирлашма кенгаши фаолиятининг оммавий ахборот воситаларида ёритилиши бўйича бўлимлар кесимида мониторинг юритади ва натижаларини бирлашма кенгаши раҳбариятига тақдим этиб боради
